
QUAI E TSCHAI

ENGRAZIAMENT

Per la gronda participaziun che nus havein astgau sentir a ca-
schun dalla mort da nossa cara

Margaretha Wick-Eggenberger

engraziein nus a tuts zun cordialmein.

In special engraziament admettein nus alla menadra ed al per-
sunal dalla Casa da tgira Sursassiala Mustér per la tgira pre-

murusa duront ils davos treis meins da sia veta. Engraziar vulein nus era a dr. Urs Näf per
sia assistenza medicinala duront biars onns.

A sur Gion Martin Pelican ed agl organist Pieder Caduff engraziein nus medemamein zun
fetg per il bi riug da bara.

Era grond engraziament per las fluras, las cartas da condolientscha, las donaziuns a fa-
vur dad instituziuns caritativas e per ornar pli tard la fossa.

Sagogn/Mustér, avrel 1998 Augustin Beeli-Cavelti e famiglias

NUS ENGRAZIEIN

cordialmein per ils numerus mussaments da sincera condolientscha a caschun dalla mort
da nies car bab, sir, tat, basat, frar e quinau

Toni Casutt-Casutt

In sincer Dieus paghi admettein nus a pader Benedikt Gubelmann ed a sora Valentina
Spescha per il davos salid dils moribunds, per il riug funeral ed ils consolonts plaids da
cumiau.

In special engraziament al chor viril baselgia per il bi cant e la canzun da cumiau. Da cor
engraziein nus al miedi da casa dr. Peter Schneller per la tgira medicinala sco era a
dunna Rosemarie Arpagaus e dunna Silvia Müller per la premurada tgira a casa. Per las
numerusas sontgas messas, donaziuns en favur d’instituziuns caritativas ni per ornar la
fossa sco era per ils bials tschupials e las fluras engraziein nus da cor.

In cordial engraziament schein nus a tuts che han fatg dil bien a nies car bab duront sia
veta e visitau el en ses dis da vegliadetgna sco era a tuts che han purtau ed accumpignau
el alla fossa. El ruaussi en pasch.

Falera, avrel 1998 Las famiglias en malencurada

Sche nus bandunein
entras murir quest mund,
sche bandunein nus mo il liug,
denton buca la veta.

ANNUNZIA DA MORT

En carezia ed engrazieivladad prendein nus cumiau da miu carezau consort, da nies car
bab, sir, tat, frar, quinau, aug e padrin

Adolf Flury-Sonder
(anteriur cautren Viafier retica)

09-09-1925 – 02-04-1998

Suenter greva malsogna has ti terminau tia veta terrestra per saver esser en in auter
mund plein glisch, splendur e speronza.

7180 Mustér, ils 2 d’avrel 1998
Chalet Mirasol

En profunda malencurada:

Barbulina Flury-Sonder, consorta
Ursula e Marcus Huonder-Flury, feglia

cun Marina, Valerius, Lilian
Corsin e Magdalena Flury-Demarmels, fegl

cun Cornelia, Gianmarco, Andri
Lea e Marcus Alig-Flury, feglia

era en num dils fargliuns, parents
ed enconuschents

La sepultura ha liug sonda, ils 4 d’avrel 1998 allas 14.00 ella baselgia s. Gions a Mustér.

Enstagl da flurs e tschupials veglien ins seregurdar dad instituziuns caritativas.

Mias forzas sun a fin,
Segner, piglia'm in Tieus mauns.

ANNUNZCHA DA MORT

Attristos ma grats pigliains nus cumgio da nossa chera mamma, nona, söra e sour 

Barbara Angerer-Camen
20-11-1914 – 01-04-1998

Quieta e modesta scu ch'ella ho vivieu s'ho ella indrumanzeda i'l ravuogl da sia famiglia.

Adressa da led: In grand cordöli:

Fam. R. Angerer Anne Marie Angerer 
Mareg  Rudolf e Marlies Angerer-Laube
7524 Zuoz  cun Heidi e Filip

Conrad Camen
Albert Camen

e paraints

Il pled funeber ho lö in sanda, ils 4 avrigl 1998 a las 9.45h i'l crematori a Cuira. Zieva pred-
gia da funarel aint illa chapella da la dmura d'attempos Bodmer.

A nu vegnan tramissas üngünas circuleras da led.

La sepultura da l'urna ho lö i'l ravuogl da la famiglia aint il sunteri Fürstenwald a Cuira.

Invezza da fluors as dess penser ad üna instituziun caritativa.

Annunzias da mort la fin da l’emna per Natel 079/406 73 73

THEO MAISSEN,
CUSSEGLIER DILS STADIS

■ TRIBUNA POLITICA

TRANSLATÀ EN RG

Igl è fitg depriment da leger, quant
crudaivel che umans van enturn in
cun l’auter. I suonda ussa in rapport
da giasetta, tge metodas da tortura
che vegnan pratitgadas en champs
da concentraziun moderns: L’un-
frenda blutta vegn liada vi d’ina sutga
da metal. Successivamain
vegni alura dà ad el pli e
pli ferms culps da electri-
citad, entochen ch’el con-
fessa quai che vegn gia-
vischà. Cun il maun cha-
vortg pitga il boier sin
l’ureglia d’ina unfrenda,
schi ditg, enfin ch’il
schumber d’ureglia
schloppa.

In arrestà vegn lià sin
ina sutga da dentist. Alura
entschaiva il dentist a fu-
rar, enfin ch’el tutga sin in gnerv. I
vegn furà enavant, schi ditg, enfin che
l’unfrenda è pronta da cooperar.

Da sia natira e furma anora nun è 
l’uman insatge crudaivel. El daventa
crudaivel sch’el è sventiraivel ni sch’el 
s’expona ad ina ideologia. Ina ideolo-

gia cunter l’autra; in sistem cunter in
auter; ina religiun cunter in’autra. E
l’uman vegn spulverisà tranter quellas.

Ils umens che han cruzifitgà Jesus,
nun eran probablamain umans crudai-
vels. Ils medems umens che èn stats
capavels da sviluppar tanta crudaivla-
dad ed exequir terriblas metodas da
tortura, «mo» per sustegnair in sistem,
ina ideologia ni ina religiun pon sen-

z’auter esser stats buns
consorts e babs affectus.

Fissan umans religius
plitost seguids a l’in-
stinct da lur cor enstagl
a la logica da lur reli-
giun, alura fissan nus
vegnids preservads da
terribels aspects e cru-
daivladads. Per exempel
vesair umans ardents sin
il schaffot da laina ni
vaivas e famigliars guar
dand tier a la cremaziun

da lur chars. Milliuns umans inno-
cents èn vegnids mazzads crudaivla-
main durant guerras. 

Oz, èn nos temp modern, nun è
quai auter. Fitg blers umans na suon-
dan anc adina betg a l’instinct da lur
cors.

■ PER LA DUMENGIA DA PALMAS

Ideologias

